
ᐅᑯᓄᖓ ᑐᓂᔭᐅᔪᖅ 

 

ᓄᓇᕗᒻᒥᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ 

 
 

ᐅᑯᓄᖓ 

 

ᑐᓴᐅᒪᔾᔪᑎᒃᓴᑦ: X       ᐃᓱᒪᓕᐊᖑᔪᖅ:  

ᐱᔾᔪᑕᐅᔪᖅ:  ᑐᓴᖅᑎᑦᑎᒋᐊᕈᑎ ᑕᓯᐅᔭᕐᔪᐊᑉ ᓂᒋᐊᓂᑦ ᓇᓄᐃᑦ ᐃᓚᒃᑲᓂᖏᓐᓂᑦ ᐅᓄᕐᓂᖏᑕ ᐊᖑᓇᓱᒃᑕᓄᑦ 

ᐊᑦᑕᖕᓇᖕᒪᖔᑦ ᖃᐅᔨᓴᖕᓂᖅ ᑐᓴᕋᓱᖕᓂᖕᒧᓪᓗ ᐸᖕᓇᐅᑎ 

ᐱᓕᕆᐊᖑᓯᒪᔪᑦ:  

 ᓇᐃᓴᐃᕌᓂᓚᐅᖅᑐᑦ ᑕᓯᐅᔭᕐᔪᐊᑉ ᓂᒋᐊᓂᑦ ᐃᓚᒃᑲᓐᓂᖏᓐᓂᑦ ᐅᓄᕐᓂᖏᓐᓂᑦ 2016−ᒥᑦ ᑭᖑᓪᓕᖅᐹᒥᓪᓗ 

ᓇᓚᐅᑦᑖᖅᑕᐅᓚᐅᖅᑐᑦ ᓴᖅᑭᑕᐅᓚᐅᖅᓯᒪᕗᑦ ᑭᖑᓪᓕᖅᐹᒥᒃ ᐅᓂᒃᑳᒥ ᐋᓐᑎᐅᕆᐅ ᒐᕙᒪᒃᑯᖏᓐᓂᑦ ᒫᑦᓯ 

2018−ᒥᑦ; ᑭᖑᓪᓕᖅᐹᒥᒃ ᓇᓚᐅᑦᑖᖅᑕᐅᓚᐅᖅᑐᑦ 780 (590–1029, 95% CI) ᓇᓄᐃᑦ. ᐅᓄᙱᓐᓂᕐᓴᐅᕌᕐᔪᒃᑐᖅ 

ᓯᕗᓪᓕᐅᓚᐅᖅᑐᒥᑦ ᓇᓚᐅᑦᑖᖅᑕᓂᑦ 943 (658–1350, 95% CI) ᓇᓄᐃᑦ 2012−ᒥᑦ. 

 ᐃᓱᒫᓘᑎᓪᓗᐊᑕᐅᓚᐅᖅᑐᖅ ᐃᓚᒃᑲᓐᓂᖏᓐᓂᑦ ᐅᓄᕐᓂᖏᑦ ᐅᓄᕈᓐᓃᖅᑐᒻᒪᕆᐅᓚᐅᖕᓂᖏᑦ ᐊᑎᖅᑕᕕᓂᖕᓂᑦ 

ᐊᕐᕌᒍᑦ ᑕᓪᓕᒪᑕᒫᑦ ᑖᒃᑯᐊ ᐊᑎᖅᑕᕕᓃᑦ ᐅᓄᕈᓐᓃᖅᐹᓪᓕᖅᖢᑎᒃ 12 ᐳᓴᓐᑎᒥᑦ ᐅᓂᖕᓂᖏᓐᑦ 2011−ᒥᑦ 5 

ᐳᓴᓐᑎᑐᐃᓐᓇᒧᑦ 2016−ᒥᑦ. 

 ᐊᑎᖅᑕᐃᑦ ᓱᕐᕋᒐᑎᒃ (16 ᐳᓴᓐᑎ 2011−ᒥᑦ  19 ᐳᓴᓐᑎᒥᑦ 2016−ᒥᑦ), ᐊᑎᖅᑕᑦ ᐊᓐᓇᐅᒪᔪᓐᓇᖕᓂᖏᑦ, 

ᐊᒥᓲᔪᓐᓃᖅᐹᓪᓕᖅᑐᖅ. 

 ᓴᓂᑭᓗᐊᖅ ᓄᓇᓕᑐᐊᖑᔪᖅ ᓄᓇᕗᒻᒥᑦ ᐊᖑᓇᓱᓲᑦ ᑕᓯᐅᔭᕐᔪᐊᑉ ᓂᒋᐊᑕ ᓇᓄᖏᓐᓂᑦ ᓇᓐᓄᒐᒃᓴᖃᖅᖢᑎᒡᓗ 

ᒫᓐᓇ 25−ᓂᑦ. 

 ᐅᑐᐱᕆ 2016−ᒥᑦ, ᒥᓂᔅᑕ ᐊᕙᑎᓕᕆᔨᒃᑯᓐᓄᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᓪᓗ ᑲᓇᑕᒥᑦ ᓄᓇᕗᒻᒥᓪᓗ ᒥᓂᔅᑕ 

ᐊᕙᑎᓕᕆᔨᒃᑯᓐᓄᑦ ᐊᔾᔨᒌᓚᐅᙱᒻᒪᑎᒃ ᐃᓱᒪᓕᐊᖑᔪᒥᑦ ᐊᖑᓇᓱᒃᑕᐅᔪᓐᓇᖅᑐᓂᑦ ᓇᓄᖕᓂᑦ ᓄᓇᕕᐅᑉ ᐃᒪᖓᓂᑦ 

ᖃᓪᓕᖅᑕᐅᕙᒃᖢᓂᓗ ᐄᔫ ᐃᒪᖓᓂᑦ. ᐃᓱᒪᓕᐊᖑᓚᐅᖅᓯᒪᔪᖅ 2011 ᐅᓄᕐᓂᖏᓐᓂᑦ ᓇᓚᐅᑦᑖᖅᑎᓪᓗᒋᑦ 

ᑖᒃᑯᐊᓗ ᐊᖑᓇᓱᒃᑕᐅᔪᓐᓇᖅᑐᓂᑦ ᐊᔾᔨᒌᓚᐅᙱᓚᑦ 23−ᓄᑦ ᓇᓄᖕᓄᑦ.  

 ᒐᕙᒪᑐᖃᒃᑯᑦ ᒪᓕᒐᖅᑎᒍᑦ ᑐᙵᕕᖃᙱᒻᒪᑕ ᐊᑐᓕᖅᑎᓐᓂᐊᕐᓗᒍ ᐅᑐᐱᕆ 2016−ᒥᑦ ᒥᓂᔅᑕᐃᑦ ᐃᓱᒪᓕᐊᖏᑦ 

ᐃᒪᐅᑉ ᒥᒃᓵᓄᑦ ᐊᖑᓇᓱᒃᑕᐅᔪᓐᓇᖅᑐᓂᑦ ᓄᓇᕕᐅᑉ ᐃᒪᖓᓂᑦ ᐄᔫ ᐃᒪᖓᓂᒡᓗ. ᓄᓇᕗᑦ ᒐᕙᒪᒃᑯᖏᑦ 

ᑐᓴᖅᑎᑦᑎᓚᐅᖅᑐᑦ ᐊᕙᑎᓕᕆᔨᒃᑯᓐᓄᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᓪᓗ ᑲᓇᑕᒥᑦ ᑯᐃᐸᒃᑯᓐᓂᒡᓗ 

ᓯᕗᓪᓕᖅᐹᖓᓂᑦ ᑎᑎᕋᖅᑎᓪᓗᒋᑦ ᒪᓕᒋᐊᓕᖕᓂᑦ ᐊᑐᓕᖅᑎᑕᐅᓂᒃᓴᖓᓄᑦ ᐊᖑᓇᓱᒃᑕᐅᔪᓐᓇᖅᑐᓂᑦ ᒪᓕᒐᒃᑯᑦ 

ᑐᙵᕕᒃᓴᖓ ᐱᐊᓂᒐᓱᖕᓂᖓᓂᑦ ᒐᕙᒪᑐᖃᒃᑯᓐᓂᑦ. 

 ᐋᖅᑭᐅᒪᔪᖅᑕᖃᙱᑲᓚᐅᖕᒪᑦ ᓄᓇᕕᐅᑉ ᐃᒪᖓᓄᑦ ᐄᔫᓪᓗ ᐃᒪᖓᓄᑦ ᖃᐅᔨᓴᖅᑕᐅᓂᐊᕐᓗᑎᒃ 

ᐊᑐᓕᖅᑎᑕᐅᓗᑎᒡᓗ ᐊᖑᓇᓱᒃᑕᐅᕙᒃᑐᑦ ᒪᓕᒃᑎᑕᐅᓗᑎᒡᓗ ᐊᖑᓇᓱᒃᑕᐅᔪᓐᓇᖅᑐᓂᑦ. 

 ᒪᐃ 2018−ᒥᑦ, ᓴᖅᑭᑕᐅᓚᐅᖅᑎᓪᓗᒋᑦ ᓄᑖᑦ ᓇᓚᐅᑦᑖᖅᑕᐅᓯᒪᔪᑦ, ᐅᖃᐅᔾᔪᐃᔨᓂᑦ ᑲᑎᒪᔨᕋᓛᓂᑦ 

ᐱᓕᕆᖃᑎᒌᓂᒡᓗ ᓴᖅᑭᑦᑎᓚᐅᖅᐳᑦ ᖃᐅᔨᓴᖕᓂᐊᕐᓗᑎᒃ ᐊᖑᓇᓱᒐᓄᑦ ᐊᑦᑕᖕᓇᐅᑎᓂᒃ, ᐃᑲᔪᖅᑐᐃᓂᐊᕐᓗᑎᒡᓗ 

ᐃᓱᒪᓕᐅᕆᓂᖕᓂᑦ ᓄᑖᒧᑦ ᐊᖑᓇᓱᒃᑕᐅᔪᓐᓇᕋᔭᖅᑐᓂᑦ ᐊᖑᓇᓱᒐᒃᓴᓄᓪᓗ ᑕᓯᐅᔭᕐᔪᐊᑉ ᓂᒋᐊᑕ ᓇᓄᖏᓐᓄᑦ. 

 ᐱᓕᕆᖃᑎᒌᑦ, ᐃᓚᖃᖅᑐᑦ ᐆᒪᔪᓂᒃ ᖃᐅᔨᓴᖅᑎᓂᑦ ᖃᐅᔨᒪᔨᑕᖕᓂᓪᓗ ᑲᓇᕼᒥᑦ, ᓄᓇᕗᒻᒥᑦ, ᑯᐃᐸᒃᒥᑦ, 

ᐋᓐᑎᐅᕆᐅᒥᓪᓗ ᐱᓕᕆᐊᖅᑖᖅᑎᑕᐅᓚᐅᖅᐳᑦ ᐋᖅᑭᒃᓱᐃᖁᔭᐅᓪᓗᑎᒃ ᐊᖑᓇᓱᖕᓂᖕᒧᑦ ᐊᑦᑕᖕᓇᐅᑎᓂᑦ 

ᖃᐅᔨᓴᕈᑎᓂᑦ ᖃᓄᐃᓕᖓᓕᖕᓂᖓᓄᓪᓗ ᐅᓂᒃᑳᓂᑦ ᑕᓯᐅᔭᕐᔪᐊᑉ ᓂᒋᐊᑕ ᓇᓄᖏᓐᓄᑦ ᓴᖅᑭᑕᐅᓗᑎᒃᒡ 

ᖃᐅᔨᓴᕈᑎᕕᓃᑦ ᐊᑦᑕᖕᓇᕈᑎᓄᑦ ᕿᒥᕐᕈᔭᒃᓴᑦ ᐅᖃᐅᔾᔪᐃᔨᑦ ᑲᑎᒪᔨᕋᓛᖏᓐᓄᑦ. 

 

ᒫᓐᓇ ᖃᓄᐃᓕᖓᓂᖓ: 

 ᐊᖑᓇᓱᖕᓂᖕᒧᑦ ᐊᑦᑕᖕᓇᕐᑐᓂᑦ ᖃᐅᔨᓴᖕᓃᑦ ᐱᐊᓂᒃᑕᐅᓚᐅᖅᐳᑦ ᓴᖅᑭᑕᐅᓪᓗᑎᒃ ᓇᓖᕌᕐᕕᒃᓴᐃᑦ 

ᐊᐅᓚᑦᑎᔾᔪᑎᒃᓴᓄᑦ ᐊᖑᓇᓱᒐᒃᓴᓂᒡᓗ, ᒪᓕᒃᖢᑎᒃ ᑭᖑᓪᓕᖅᐹᒥᑦ ᓇᐃᓴᐃᔾᔪᑕᐅᓚᐅᖅᑐᓂᑦ, ᐊᒥᓲᓂᖏᓪᓗ 

ᓄᓇᖓᓂᑦ, ᐊᖑᓇᓱᒍᑎᕕᓂᖕᓄᓪᓗ ᑎᑎᖅᑲᐃᑦ. ᐱᓕᕆᖃᑎᒌᑦ ᑐᓴᕆᐊᖅᑎᑦᑎᔨᑖᓚᐅᖅᑐᑦ ᐱᐊᓂᖕᓂᐊᕐᓗᓂᔾᔪᒃ 

ᕿᒥᕐᕈᓃᑦ ᓴᖅᑭᑕᐅᓚᐅᖅᓯᒪᔪᖅ ᓯᑎᐱᕆ 2019−ᒥᑦ, ᐃᓚᖃᖅᖢᓂ ᐊᒥᓲᓂᖏᑦᑕ ᖃᓄᐃᓕᖓᓕᖕᓂᖏᓐᓂᑦ 

ᐅᓂᒃᑳᒥᑦ. 

 

 ᑐᓴᕋᓱᖕᓂᖕᒧᑦ ᐸᖕᓇᐅᓯᐅᓕᖅᑐᑦ ᑕᓯᐅᔭᕐᔪᐊᑉ ᓂᒋᐊᑕ ᐅᖃᐅᔾᔪᐃᔨᑦ ᑲᑎᒪᔨᕋᓛᖏᓐᓂᑦ, 

ᐊᑐᕐᐸᒃᑐᓂᑦ−ᐊᑐᕐᐸᒃᑐᓄᑦ ᑲᑎᒪᖃᑎᖃᕐᓗᑎᒃ ᑐᓴᕋᓱᒡᓗᑎᒡᓗ ᐊᒃᑐᖅᑕᐅᓯᒪᔪᓂᑦ ᓄᓇᓕᖕᓂᑦ ᑲᔪᓯᑎᑕᐅᓂᐊᕐᑐᑦ 

ᖃᓄᐃᓕᐅᕈᑕᐅᖁᔭᑦ ᓇᒃᓯᐅᔾᔭᐅᓚᐅᙱᓐᓂᖏᓐᓂᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᐃᓱᒪᓕᐅᕈᑕᐅᓂᐊᕐᓗᓂ.  

 ᐊᖑᓇᓱᖕᓂᖕᒧᑦ ᐊᑦᑕᖕᓇᕐᑐᓄᑦ ᖃᐅᔨᓴᕐᓃᑦ ᐊᑐᖁᔨᓚᐅᖅᐳᑦ ᓄᖑᕋᐃᓗᐊᖏᓐᓂᒃᑯᑦ ᐊᖑᓇᓱᒐᖕᓂᑦ 

ᐊᐅᓚᑦᑎᓂᖕᓂᑦ ᓂᕆᐅᖕᓂᖃᕐᓗᑎᒃ ᐊᒥᓲᓂᖏᑦ ᐅᓄᕈᓐᓃᖅᐸᓪᓕᐊᖏᓐᓇᑐᐃᓐᓇᕆᐊᓖᑦ ᖃᖓᙳᖅᐸᓪᓕᐊᓗᓂ. 

ᐱᓕᕆᖃᑎᒌᑦᑕᐅᖅ ᐊᑐᖁᔨᓚᐅᖅᑐᑦ ᐊᖏᕐᓯᒪᓂᖕᒥᑦ ᐊᒥᓲᓂᖏᑦ ᖃᐅᔨᓴᖅᑕᐅᑦᑎᐊᕐᓗᑎᒃ ᖃᖓᑕᓲᒃᑯᑦ (ᓲᕐᓗ 

ᖃᐅᔨᓴᒃᑲᓐᓂᕐᓗᑎᒃ 2021).  

 

ᑐᓴᕆᐊᕐᕕᖃᕐᓃᑦ:  

 ᐊᑐᕐᑎᒥᑦ−ᐊᑐᕐᑎᒧᑦ ᑲᑎᒪᓂᖅ ᐸᖕᓇᒃᑕᐅᓯᒪᕗᖅ ᐱᒋᐊᖕᓂᖓᓂᑦ 2020, ᓄᓇᓕᖕᓂᑦ ᑐᓴᕋᓱᓕᖕᒥᓗᑎᒃ 

ᓴᓂᑭᓗᐊᑉ ᐊᖑᓇᓱᒃᑐᓕᕆᔨᒃᑯᖏᓐᓂᑦ ᑖᒃᑯᐊ ᐊᖑᓇᓱᒃᑕᐅᔪᓐᓇᖅᑐᑦ ᖃᓄᐃᓕᐅᕈᑕᐅᓚᐅᖅᑳᕋᑎᒃ 

ᓇᒃᓯᐅᑎᔭᐅᓗᑎᒃ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ. 

 

ᐊᑐᓕᖁᔭᐅᔪᑦ:  

 ᐊᕙᑎᓕᕆᔨᒃᑯᑦ ᑲᑎᙵᔪᓂᒃ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂᑦ ᓈᓚᒃᑎᑦᑎᓗᑎᒃ ᑐᑭᒧᐊᑦᑎᐊᕐᓯᒪᔪᒥᑦ 

ᐃᓱᒪᓕᐅᕆᖁᓪᓗᒋᑦ ᐆᒧᖓ ᓇᓐᓄᒐᓱᒃᑕᐅᕙᒃᑐᓄᑦ. 


